ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
(այսուհետ՝ Նախագիծ) ԸՆԴՈՒՆՄԱՆ


1. Անհրաժեշտությունը
[bookmark: _Hlk132374677]Նախագծի ընդունումը պայմանավորված է «1157. Քաղաքային զարգացում» ծրագրի «12003. Արևելյան Եվրոպայի էներգախնայողության և բնապահպանական գործընկերության ֆոնդի աջակցությամբ իրականացվող Երևանի քաղաքային լուսավորության դրամաշնորհային ծրագրի կատարման ապահովում» և «42001. Վերակառուցման և զարգացման եվրոպական բանկի աջակցությամբ իրականացվող Երևանի քաղաքային լուսավորության ծրագրի շրջանակներում ենթավարկի տրամադրում «Երքաղլույս» ՓԲԸ-ին» միջոցառումներին 678,083.1 հազ. դրամ հատկացնելու անհրաժեշտությամբ, որպեսզի ապահովվի Ծրագրի շրջանակներում իրականացվող աշխատանքների շարունակականությունը 2024թ. ընթացքում (եվրոյի և ԱՄՆ դոլարի փոխարկման հաշվարկների համար հիմք է ընդունվել 2024թ. պետական բյուջեի մասին օրենքով հաստատված արտարժույթի փոխարժեքները՝ 1 ԱՄՆ դոլար=402.39 դրամ, 
1 եվրո=424.48 դրամ):
Ծրագրի շրջանակներում նախատեսվում է շարունակել Երևան քաղաքի թվով 28 փողոցներում լուսավորության հենասյուների փոխարինման/ամրացման, առկա վերգետնյա մալուխները ստորգետնյա կապուղիներով անցկացման, առկա լուսատուները LED տիպի լուսատուներով փոխարինման աշխատանքների իրականացումը: 

2.Ընթացիկ իրավիճակը և խնդիրները.
	Երևան քաղաքի թվով 28 փողոցներում արտաքին լուսավորությունն ապահովվում են բարձր ճնշման նատրիումական լուսատուներով, որոնք էներգատար են և չեն ապահովում անհրաժեշտ լուսավորության մակարդակը, իսկ մալուխները անցնում են հենասյուների վրայով՝ աղավաղելով Երևան քաղաքի արտաքին տեսքը:
	Ներկայումս աշխատանքները ընթանում են Երևան քաղաքի Մյասնիկյան, Աճառյան, Ամիրյան, Վարդանանց, Հանրապետություն, Թումանյան և Խորենացի փողոցներում: 2024թ. փետրվար ամսին ընդունվել են 2023թ. նոյեմբեր ամսին Մյասնիկյան, Աճառյան և Ամիրյան փողոցներում մասնակի կատարված աշխատանքների դիմաց ներկայացված կատարողականները, որոնց համար վճարումները դեռևս չեն կատարվել՝ վարկային և դրամաշնորհային միջոցների հասանելիության ժամկետների ավարտի պատճառով:
	Դրամաշնորհային միջոցների համաֆինանսավորման համար Նախագծով անհրաժեշտ ֆինանսական միջոցները նվազեցվում են «1157. Քաղաքային զարգացում» ծրագրի «12006. Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն» միջոցառումից, իսկ նվազեցումից հետո այդ միջոցառման գծով 2024 թվականին հավելյալ ֆինանսական միջոցների կարիք չի առաջանա: «1157. Քաղաքային զարգացում» ծրագրի «42001. Վերակառուցման և զարգացման եվրոպական բանկի աջակցությամբ իրականացվող Երևանի քաղաքային լուսավորության ծրագրի շրջանակներում ենթավարկի տրամադրում «Երքաղլույս» ՓԲԸ-ին» միջոցառման համար անհրաժեշտ համաֆինասավորման գորմարները ավելացում են «1157. Քաղաքային զարգացում» ծրագրի «42003. Եվրոպական  ներդրումային բանկի աջակցությամբ իրականացվող Երևանի մետրոպոլիտենի վերակառուցման երկրորդ ծրագրի շրջանակներում ենթավարկի տրամադրում «Երևանի մետրոպոլիտեն» ՓԲԸ-ին» միջոցառման համար 2024թ. ինն ամսվա բյուջեով նախատեսված միջոցներից, այնուհետև վերջինս գումարները վերականգնվում են 1167. Էլեկտրաէներգետիկ համակարգի զարգացման ծրագիր» ծրագրի «42003. Վերակառուցման և զարգացման միջազգային բանկի աջակցությամբ իրականացվող էլեկտրամատակարարման հուսալիության ծրագրի լրացուցիչ ֆինանսավորման ծրագրի շրջանակներում ենթավարկի տրամադրում «Բարձրավոլտ էլեկտրացանցեր»  ՓԲԸ-ին» միջոցառման միջոցների 2024թ. չորրորդ եռամսյակում նախատեսված գումարներից: Նշված միջոցառման իրականացման վարկային համաձայնագրի ժամկետը լրանում էր 2023թ․ դեկտեմբերի 31-ին և նախատեսվում էր վերջինիս երկարաձգումը, սակայն Վերակառուցման և զարգացման միջազգային բանկի հետ բանակցությունների արդյունքում վերջնաժամկետը չերկարաձգվեց։ Ֆինանսական միջոցների հասանելիության արտոնյալ ժամկետը լրացել է 2024թ․ ապրիլի 30-ին, իսկ Համաձայնագրի արտոնյալ ժամկետում վճարումներ հնարավոր է իրականացնել մինչև 2023թ․ դեկտեմբերի 31-ը իրականացված աշխատանքների և մատուցված ծառայությունների դիմաց միայն։ Արդյունքում միջոցառման բնականոն ընթացքն ապահովելու նպատակով միջոցառման շրջանակներում հետագա վճարումները իրականացվում են «Բարձրավոլտ էլեկտրացանցեր» ՓԲ ընկերության սեփական միջոցների հաշվին՝ հետագայում  «Էներգետիկ վերափոխման խթանում» արդյունքահեն ծրագրի վարկային միջոցների հաշվին փոխհատուցում ստանալու ակնկալիքով։ Նշված միջոցառման շրջանակներում նախտեսված վճարումներն իրականացվել են և լրացուցիչ վճարների անհրաժեշտություն չի առաջանալու: 
 
3.Նախագծի մշակման գործընթացում ներգրավված ինստիտուտները և անձինք.
ՀՀ տարածքային կառավարման և ենթակառուցվածքների նախարարություն  և Երևանի քաղաքապետարան:
4.Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 
Նախագծի ընդունմամբ Հայաստանի Հանրապետության 2024 թվականի պետական բյուջեի եկամուտները և ծախսերը կավելանան 183,120.7 հազ. դրամով:

	5.Ակնկալվող արդյունքը 
     Նախագծի ընդունմամբ կշարունակվեն աշխատանքների իրականացումը, որոնց արդյունքում կապահովվի  բարելավված, բարձր մակարդակի և անխափան լուսավորություն, ինչպես նաև էլեկտրաէներգիայի էական խնայողություն՝ կիրառելով ավելի արդիական և էներգախնայող ԼԵԴ լուսատուներ: 
2024 թվականին իրականացվելիք աշխատանքները ամբողջական ծրագրի իրականացման մասնաբաժնում նախատեսվում է որ  կկազմեն 31 %: 

6.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
 	Նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
	Կապը ռազմավարական փաստաթղթերի հետ բացակայում է:
